
NAQQIUT
Siunnersuut 11. januar 2011-meersoq taarserpaa

(Nutserinerlunneq pissutigalugu saqqummiussinerup kalaallisut oqaasertaani naqqiisoqarpoq. 
Qallunaatuuani allannguisoqanngilaq.)

Uunga siunnersuut: Ernialersuinermut inatsimmi aamma taarsiisussaatitaanermut 
inatsimmi allannguutit Kalaallit Nunaannut atuutilersinneqarnissaannik 
peqqussummut Namminersorlutik Oqartussat oqaaseqaataat pillugu Inatsisartut 
aalajangiiffigisassaattut siunnersuut.

Saqqummiussineq
(Inuussutissarsionermut Aatsitassanullu Naalakkersuisoq) 

Siullermeerneqarnera

Ernialersuinermut aamma taarsiisussaatitaanermut inatsisit allanngortinnerisa atuutsilernissaat 
pillugit Kalaallit Nunaannut Peqqussummut Namminersorlutik Oqartussat oqaaseqaataat 
pillugu Inatsisartut aalajangiiffigisassaannut siunnersuut Naalakkersuisut matumuuna 
saqqummiutissavaat.

Inuussutissarsiornermik ingerlatallit akileeqqusissutinik sunilluunniit iluarisaminnik 
akiliisitsiniartannginnissaannik qulakkeerinnittunik peqqussutip allannguutissaa 
malittarisassianik imaqarpoq. Sivikinnerpaamik ullunik qulinik akunnilerlugit 
nassiunneqartartunik akileeqqussutinut amerlanerpaanut pingasunut akileeqqusinermut 
akiliutit piumasarineqarsinnaanerat, kiisalu akiliut akileeqqusissutinut ataasiakkaanut tamanut 
annerpaamik 100 kr.-unissaanik malittarisassiaq aalajangersakkamut allannguummi 
ilanngunneqassaaq. Tamatuma atuisartup piffissaq eqqorlugu akiitsuminik suliffiutilimmut 
akiliisimanngikkuni akileeqqusissutinut akiliutinik 300 kr.-t angullugit akiliinissaminut 
peqquneqarsinnaanera kingunerissavaa. Tamatuma atuisartut suliffeqarfiutillit tungaannut 
akiliutinik akileeqqusineranni tulluanngitsumik akiliutinik naleqqutinngitsumik 
qaffasippallaartunik akileeqqusisarnissaannut qulakkeerinneqataassaaq. 

Suliffeqarfiutillip akiitsunik akiliisitsiniarnermini suliassaq inatsisilerituumut imaluunniit 
suliffeqarfimmut akiliisitsiniartarfimmut tunniukkuniuk allaffissornikkut sullissinermi akiliut 
immikkut ittoq 100 kr. angullugu akileeqqusisinnaavoq. Akiliutit pillugit malittarisassat 
suliffeqarfiutilimmut atuisartumullu sammisami inatsisitigut inissisimanermik 
erseqqinnerusumik aalajangeeqataassapput.

Erniaalersuineq pillugu inatsit atuisartunik illersuinermik pilersitsinermik 
qulakkerinneqataassaaq, aammali suliffiutilik akiitsunik akiliisitsiniarnerminut atatillugu suli 
aningaasartuutigisimasinnaasaminik matussusiinissaminut suli periarfissaqassalluni.

Erniaalersuineq pillugu inatsimmi allannguutit malitsigisaannik taarsiisussaatitaanermut 
inatsit allanngortinneqassaaq, taamaalilluni inatsisit marluk akornanni aalajangersakkat 
imminnut tulluuttunngortinneqarnissaat qulakkeerneqassallutik.

Naalakkersuisut isumaqarput malittarisassanik nutaanik nalitsinnullu naleqqunnerusunik 
Kalaallit Nunaanni atuisartut pitsaanerusumik pisinnaatitaaffeqartinnissaannik 
qulakkeerinnittunik pisariaqartitsisoqartoq, ilutigitillugulu suliffiutillit akiitsunik 
akiliisitsiniarnerminni aningaasartuutitik tamakkiisumik ilaannakortumilluunniit 
matussusernissaannut periarfissillugit.

Ernialersuinermut aamma taarsiisussaatitaanermut inatsisit allannguutaasa atuutsilernissaat 
pillugit Kalaallit Nunaannut  PeqqussutInatsisartut akuerissagaat Naalakkersuisut inassutigaat.

Sammineqartut pillugit Inatsisartuni eqeersimaartumik oqallittoqarnissaa qilanaaraara.

Tamakku Naalakkersuisut oqaatigiumavaat.

OQAASEQAAT


Kingusinaartumik akiliinermi ernialiisarneq pillugu inatsisip (ernialiisarnermik inatsit) 
allanngortinneqarnera aamma taarsiissuteqarnissamut akisussaassuseqarneq pillugu 


Kalaallit Nunaannut inatsit


1. Aallaqqaasiut


Ernialiisarnermik inatsit


Peqqussutikkut nr. 350-ikkut 14. juli 1980–imeersukkut, allanngortinneqartoq peqqussutikkut 
nr.  548-kut  21.  august  1986-imeersukkut,  ernialiisarnermik  inatsit  Kalaallit  Nunaannut 
atortuulersinneqarpoq.


Ernialiisarnermik inatsit Danmarkimi kingusinnerusukkut arlaleriarluni
allanngortinneqartarpoq.


Isumaqatigiissutit aamma pisuussutaateqarnermut tunngassutilinni neriorsueqatigiinnerit inat-
sisitigut pisussaaffiliisut allat  inatsisillu ilaat  allat  (Atuisartunik isumaqatigiissuteqartarnerit 
il.il. ilaanni piumasaqaatit naleqqutinngitsut) pillugit inatsimmik allannguinissaq pillugu inat-
sisip nr. 1098-ip 21. december 1994-imeersup imaraa atuisartut illersorneqarnissaat pillugu 
inatsiseqarnerup iluani atuisartunik isumaqatigiissuteqartarnerup isumasiuutaanut allannguut, 
ilanngullugu ernialiisarnermik inatsit.


Tamatuma saniatigut inatsit allanngortinneqarpoq kingusinaartumik akiliinermi ernialiisarner-
mik  inatsisip  allanngortinneqarnera  pillugu  inatsisikkut  nr.  462-ikkut  7.  juni  2001-imeer-
sukkut. (Atuisartunut tunngassutilinni akileeqqusissutinut akiliusiussat il.il. qaffasinnerpaaff-
issaannik killiliineq).


Ernialiisarnermik inatsit aammattaaq allanngortinneqarpoq inatsisikkut nr. 379-ikkut 6. juni 
2002-meersukkut (Niuernermut tunngassutillit il.il.  ilaanni kingusinaartumik akiliisarnermik 
akiuiniarneq pillugu EF-ip malitassiaata piviusunngortinneqarnera).


Inatsisinut allannguutit taakku inatsit pillugu nalunaarummi nr. 743-mi 4. september 2002–
meersumi ilanngunneqarput.


Ernialiisarnermik inatsit tamatuma saniatigut allanngortinneqarpoq, eqqartuussisarnermik in-
atsisip inatsisillu allat assigiinngitsut allanngortinneqarneri pillugit inatsimmi nr. 554-imi 24. 
juni 2005-meersumi § 3-kut (Suliamut aningaasartuutit, inatsisitigut siunnersuisarneq aamma 
nammineq aningaasartuutiginagu eqqartuussisulersuussisarneq).


Aammattaaq ernialiisarnermik inatsit allanngortinneqarpoq, pisassarisat  il.il. pisoqalisoortar-
nerannik inatsisitigut aalajangersakkat assigiinngitsut allanngortinneqarneri pillugit inatsimmi 
nr. 523-mi 6. juni 2007–imeersumi § 14-ikkut (pisassarisat pisoqalisoortarnerannik, pisinerit 
ilaanni  il.il.  naammagittaalliuuteqarnissamut  piffissarititaasunik  pisisarnermik  inatsimmiit-
tunik atorunnaarsitsinerup inatsisip nutaap nassatarisaanik allannguutit).


Taarsiissuteqarnissamut akisussaassuseqarnermik inatsit







Peqqussutikkut nr. 796-ikkut 1. oktober 1993-imeersukkut, kingullermik allanngortinneqartoq 
peqqussutikkut nr. 1148-kut 26. november 2004-meersukkut, taarsiissuteqarnissamut akisus-
saassuseqarneq pillugu inatsit Kalaallit Nunaannut atortuulersinneqarpoq.


Taarsiissuteqarnissamut  akisussaassuseqarnermik  inatsit  allanngortinneqarpoq  sillimmasiin-
ermi isumaqatigiissutit  pillugit inatsimmik, taarsiissuteqarnissamut akisussaassuseqarnermik 
inatsimmik aamma akiligassarsisitsinermi isumaqatigiissutinik inatsimmik allannguineq pil-
lugu  inatsimmi  nr.  434-mi  10.  juni  2003-meersumi  §  2-kut  (patsisilersuisussaatitaaneq, 
eqqunngitsunik  paasissutissiinermi  sakkukilliliinissamik  malittarisassaq,  sillimmasiinermut 
akilersuutinik akiliineq, siumoortumik akiliuteqartarneq pillugu ilitsersuut aamma ajoqusiisi-
masup akiliisinnaajunnaarnerani il.il. toqqaannartumik piumasaqaatit kiisalu inatsisit pisuus-
sutaateqarnermut tunngasut ilaanni erniaritat allanngortinneqarneri pillugit sillimmasiisarner-
mik isumaqatigiissuteqartarnermik inatsimmi malittarisassat nutaat).


2. Ernialiisarnermik inatsimmi allannguutinut takussutissiaq


a. Inatsisikkut nr. 1098-ikkut  21. december 1994-imeersukkut aalajangerneqarpoq, isumaqa-
tigiissut atuisartunik isumaqatigiissutaanersoq pillugu aalajangiinermi aallaavittut pingaarner-
utinneqarsinnaanngitsoq inuussutissarsiutillip ilisimasimaneraa imaluunniit ilisimasariaqarsi-
maneraa, niueqatigineqartoq atuisartuusoq. Atuisartutut isumaqatigiissutip isumasiuutaa atuis-
artut illersorneqarnissaat pillugu inatsisini allani taamaaqqataanik allanngortinneqarpoq, ilaa-
tigut  pisisarnermik inatsimmi, atuisartunik isumaqatigiissuteqartarnermik inatsimmi il.il.


b.  Inatsisikkut  nr.  462-ikkut  7.  juni  2001-imeersukkut  atuisartunut  tunngassuteqartuni 
akileeqqussutinut akiliusiunneqartartut il.il. pillugit assigiimmik qummut killiliisoqarpoq. (§ 9 
a-mik,  maanna § 9 b-usumik, ilanngussineq). Malittarisassiornermi pingaarnertut siunertar-
ineqarpoq tamatuma tungaatigut erseqqinnerusunik inatsisitigut inissisimanissaq. Atuisartup 
pisussaaffini piffissaq eqqorlugu naammassinngippagit,  inuussutissarsiutilik inatsit malillugu 
taamaallaat  akileeqqussutinut  akiliusiunneqartartunik  amerlanerpaamik  pingasunik  piumas-
aqarsinnaavoq, taakkulu ikinnerpaamik ullunik qulinik akuttussusilimmik nassiunneqarsimas-
sapput. Akiliusiussaq allakkamut ataatsimut annerpaamik 100 kr.-inik annertussuseqassaaq. 
Taamaalilluni inatsisip kinguneranik atuisartoq akiligassaminik inuussutissarsiutilimmut piff-
issaq  eqqorlugu  akiliinngikkuni,  allakkatigut  akileeqqussutinik  300  kr.-nit  angullugit  tam-
atumunnga  atatillugu  akileeqquneqarsinnaavoq.  Inuussutissarsiutillip   pisassarisaminik 
akiliisitsiniarneq  eqqartuussissuserisumut  imaluunniit  akiliisitsiniartarnermik  inger-
latsivimmut  il.il.  isumagisassanngortippagu,  inatsit  malillugu  immikkut  allaffissornermut 
akiliummik (akiliisitsiniarnermi akiliut) 100 kr. angullugu akileeqqusisoqarsinnaavoq. 


c.  Inatsisip nr. 379-ip 6. juni 2002–meersup piviusunngortippaa Europa-Parlamentip aamma 
Råde-p niuernermik ingerlatsinermi kingusinaartumik akiliuteqartarnermik akiuiniarneq pil-
lugu malitassiaa 2000/35/EF 29 juni 2000-imeersoq.  Inatsisip imarai aningaasanik piumasa-
risanik  kingusinaartumik  akiliisoqarnerani  ernialiunneqartartut  pillugit  aalajangersakkat. 
Kingusinaartumik  akiliisoqartillugu  ernialiunneqartartoq  inatsit  malillugu  aalajangersar-
neqartarpoq  ukiumoortumik  ernialiisoqarluni,  toqqammaviusumik  erniaritaasartup  7%-imik 
ilasap  nalinganik.  Toqqammaviusumik  erniarititatut  atorneqartarpoq  taarsigassarsititsinermi 
ernialiunneqartartoq pisortatigoortoq,  Nationalbankenip ulloq 1. januar aamma ulloq 1. juli 
ukiumi pineqartumi atuuttutut aalajangersimasaa. Kingusinaartumik akiliisoqartillugu erniali-
unneqartartoq ernialiisarnermik inatsiseqarnermi nalinginnaasumik atuuppoq, tassa imaappoq 
ilaatigut aamma atuisartunut tunngassuteqartuni.







Tamatuma saniatigut inatsimmi aalajangerneqarpoq, akiliisoqarnissamik noqqaassummi, ul-
loq akiliiffissaq kingulleq aalajangerneqareersimatinnagu,  taaneqareersimasariaqarunnaartoq 
akiliisimannginneq kingusinaartumik akiliinermut ernialiissutinik akiliinermik kinguneqassa-
soq. Akiliinissamik noqqaassut, assersuutigalugu akiligassat allagartaannik  nassiussaqarnik-
kut, kingusinaartumik akiliuteqarnermi ernialiissutaasartut akilerneqarnissaannik piumasaqaa-
teqarnissamut tunngaviutissallugu naammappoq. Niuernermut tunngasut ilaanni ernialiinissaq 
tamatigut piumasarineqarsinnaavoq ernialiisarnermik inatsimmi §§ 3-5 malillugu, naak niuer-
nermi atorneqartartunik imaluunniit tamatuma iluani nalinginnaasumik ileqqorineqartartunik 
allanik malitassaqaraluartoq.  Pisassaqartup taamaalilluni  pisuni taamaattuni  qinersinnaavaa, 
malittarisassat  ernialiisarnermik  inatsimmi  §§  3-5-imiittut  imaluunniit  niuernermi  ator-
neqartartoq  imaluunniit  niueqatigiinnermut  tunngassutillit  iluini  ileqquusartoq alla  ernianik 
piumasaqaatiminut  tunngaviutissanerlugit.  Inatsimmi  aalajangerneqarpoq,  inatsisip  aalajan-
gersagartai  akiligassalimmut  ajoqutissanngorlugit  niuernermi  imaluunniit  niuernermi 
ileqquusartuni allani saneqqunneqarsinnaassanngitsut, atuisartunut tunngassutillit pineqartillu-
git. 


Taamatuttaaq inatsisip imarai malittarisassat nutaat pisassaqartup akiliisitsiniarnermi aningaa-
sartuutaanut tunngasut. Tamatuma kingorna piumasaqaatinik pisassaqartoq niuernermi- aam-
ma  atuisartunut  tunngassuteqartuni  tamani  piumasaqarsinnaavoq,  akiligassallip  akilissagai 
pisassarisat  eqqartuussivilersuussinertaqanngitsumik akilersinniarnerinut pisassaqartup anin-
gaasartuutai  tulluartut  suliamullu  tunngasut,  akiliinissamut  kingusinaarneq akiligassaqartup 
pissutsinik atugaanik patsiseqanngippat. Tamatuma saniatigut inatsisip malitsigisaanik aala-
jangersakkat ernialiisarnermik inatsisip § 9 a (maanna §9 b), imm. 1-3-miittut (atuisartunut 
tunngassuteqartuni akileeqqusissuteqarnermi akiliutigititap il.il. qaffasinnerpaaffissaanut tun-
ngasoq)  ernialiisarnermik  inatsimmut  tunngassuteqartuni  tamani  atuuttalissapput.  Atuis-
artunut tunngassuteqanngitsuni § 9 a (maanna § 9 b) sanioqqunneqarsinnaavoq isumaqatigiis-
suteqarnikkut imaluunniit  ileqqorineqartukkut nalinginnaasukkut,  taamaallaat killiliunneqar-
luni pisassaqartoq tamatigut piumasaqarsinnaasoq, akiligassaqartup allakkatigut akileeqqusis-
sutit nassiunneqarnerini aningaasartuutit tulluartut suliamullu tunngasut akilissagai.


d.  Tamatuma saniatigut ernialiisarnermik inatsit allanngortinneqarpoq eqqartuussisarnermik 
inatsisip aamma inatsisit assigiinngitsut allat allanngortinneqarneri pillugit inatsimmi nr.554-
imi 24 juni 2005-imeersumi § 3-kut (Suliamut aningaasartuutit, inatsisitigut siunnersuisarneq 
aamma nammineq aningaasartuutiginagu eqqartuussisulersuussisarneq).  Inatsisip  allanngor-
tinneqarneratigut  aalajangersagaq  ernialiisanermik  inatsimmi  §  8  a-mi  ilanngunneqarpoq, 
eqqartuussutikkut imaluunniit inuinnaat suliassiissutaanni eqqartuussivikkut aalajangiinikkut 
allakkut suliamut aningaasartuutinik ernialersuisinnaanngortitsineq pillugu. § 8 a naapertorlu-
gu  suliamut  aningaasartuutit  ernialersorneqalissapput  naammassinninnissamut  piffissariti-
taasup naaneraniit.  


e.  Kiisalu ernialiisarnermik inatsit allanngortinneqarpoq, pisassarisanik il. il. pisoqalisoortar-
nermik inatsisitigut aalajangersakkanik assigiinngitsunik  allannguineq pillugu inatsimmi nr. 
523-mi 6. juni 2007-imeersumi § 14–ikkut. (Pisassarisanik pisoqalisoortarnemut, pisiaqarnerit 
il.il ilaanni naammagittaalliuuteqarnissamut piffissarititaasumik pisisarnermik inatsimmiittu-
mik atorunnaarsitsisarnermut inatsisip nutaap nassatarisaanik allannguinerit). Inatsisip allan-
ngortinneqarnerani  ilaatigut  oqaatsinik   ernialiisarnermik  inatsisip  §  7,  imm.  4-ani  ator-
neqartunik naleqqussaasoqarpoq. Tamatuma saniatigut oqaatsit “moms ilanngullugu” erniali-
isarnermik inatsimmi § 9 b, imm. 2-miittut aamma 3–miittut peerneqarput, tassami akileeqqu-







sissutinut  akiliusiussat  aamma  akiliisitsiniarnermi  akiliusiussat  eqqartuussivinni  sulisaaseq 
naapertorlugu momsilerneqartartussaanngillat. 


3.Taarsiissuteqarnissamut akisussaassuseqarnermik inatsimmik allannguineq


Inatsimmi nr. 434-mi § 2-kut, ilaatigut taarsiissuteqarnissamut akisussaassuseqarnermik inat-
simmik allannguinermut  tunngasumi,  §  16,  imm.  2 allanngortinneqarpoq  ernialiisarnermik 
inatsisip § 5, imm. 1-2-anut, inatsisikkut nr. 279-ikkut 6. juni 2002-meersukkut oqaasertaler-
sorneqarsimasumut, naapertuuttunngortillugu. Taarsiissuteqarnissamut akisussaassuseqarner-
mik inatsimmi § 16 naapertorlugu piumasaqaatit ernialersorneqarneranni erniat qaffasissusis-
saat maannakkutut iinnarlutik kingusinaartumik akiliinermi ernialiisarnermik inatsit naapert-
orlugu erniarititaasartutut  nalinginnaasutut  qaffasissuseqassapput,  tassami  kingusinaartumik 
akiliinermi erniarititat ukiumoortumik erniarititanut aalajangerneqartarput, taarsigassarsititsi-
nermi erniarititat qaffasissusaasa assingi 7 procentimik ilasat annertoqqataannik. 


4.. Inatsisit allannguutaannik Kalaallit Nunaannut atortuulersitsineq


Ilanngunneqarpoq  ernialiisanermik  inatsisip  aamma  taarsiissuteqarnissamut  akisussaassu-
seqarnermik inatsisip § 16-ani, imm. 2-p allannguutaanik taaneqartunik Kalaallit Nunaannut 
atortuulersitsinissaq pillugu peqqussummut missingersuut. 


Ernialiisarnermik inatsit
Inatsisip  nr.  462-ip  17.  juni  2001-imeersup  Kalaallit  Nunaannut  atortuulersinneqarnerata 
kingunerisaanik sullissinermut akiliutit qummut killiliivigineqarput. Tamatuma nassatarisaa-
nik akiliusiussaq inuussutissarsiutillit ataasiakkaat akiliisitsiniarnermi aningaasartuutigisima-
saviisa tamatigut amerlaqatigisassanngilaat. Aningaasartuutiviusimasut akiliusiussamit ilaan-
nikkut tamakkiisumik matussuserneqartassanngillat, ilaannikkulli tamanna akiliuteqarpallaar-
nermik kinguneqarsinnaasassaaq. 


Inatsisip nr. 379-ip 6. juni 2002-meersup atortuulersinneqarnerata kingunerisaanik inuussutis-
sarsiuteqarnermut  atuisartunullu  tunngassutilinni   kingusinaartumik  akiliisoqartillugu  aki-
ligassaqarfigineqartup inatsisitigut inissisimaffia nukittorsarneqarpoq. Taamaammat ilimagi-
neqartariaqassaaq pisortat ilaatigut isertitaqarnerusassasut, taakkua niuernermut tunngassutillit 
il.il. ilaanni, inatsisinut ilaasuni, namminersortutut peqataagaangata. Tamatuma saniatigut ata-
atsimut  isigalugu  ilimagineqarpoq  tamanna  inuussutissarsiuteqarnermi  aningaasaqarnerup 
tungaatigut ajunngitsumik kinguneqassasoq. 


Ernialiisarnermik inatsimmi § 1-imi imm. 4-p imaraa pisortanut naalakkiisartunut unnersuut, 
pisortat  pisiortornermi  isumaqatigiissutaat  (suliarinnittussarsiuussinermi  malitassianik  taa-
neqartartut)  pillugit  malitassianut  92/50/EØF-imut,  93/36/EØF-imut,  93/37/EØF-imut  aam-
malu 93/38/EØF-imut ilaasut. Malitassiat eqqaaneqartut malillugit aamma inatsisiliortut naa-
pertorlugit pisortat naalakkiisartut tassaapput pisortat naalagaaffimmeersut, kommuneqarfim-
meersut imaluunniit kommunimeersut, sulliviit  kattuffiilluunniit pisortaqarfinniit taakkunani-
it  ataatsimeersut  arlalinneersulluunniit.  Kalaallit  Nunaat  suliarinnittussarsiuussinermi malit-
tassiani ilanngunneqarnikuunngimmat siunnersuutigineqarpoq, taarsiullugu innersuussisoqas-
sasoq ukununnga “naalagaaffik, Namminersorlutik Oqartussat, kommuni, kommunimi ataatsi-
moorussaq, sullivik pisortanut atasoq imaluunniit kattuffik pisortaqarfimmiit ataatsimeersoq 
amerlanerneersorluunniit imaluunniit sullivik pisortanut atasoq”. 







Inatsimmik  nr.  554-imik  24.  juni  2005-imeersumik  atortuulersitsinerup  kingunerisaanik 
eqqartuussutikkut imaluunniit inuinnaat suliassiissutaanni eqqartuussivikkut aalajangiinikkut 
allakkut suliamut aningaasartuutinik ernialersuisarneq pillugu ernialiisarnermik inatsisip § 8-
ni malittarisassanik aalajangersaasoqassaaq. 


Taarsiissuteqarnissamut akisussaassuseqarnermik inatsit
Inatsisikkut  nr.  279-ikkut  6.  juni  2002-meersukkut  ernialiisarnermik  inatsit  naapertorlugu 
kingusinaartumik akiliinermi  erniarititaq qaffanneqarpoq.  Ernialiisarneq pillugu aalajanger-
sakkap taarsiissuteqarnissamut  akisussaassuseqarnermik  inatsisip  §  16-iani  imm.  2-miittup 
tunngavigaa ernialiisarnermik inatsit  naapertorlugu kingusinaartumik akiliinermi erniarititat 
nalinginnaasut. Taamaattumik aalajangersagaq taarsiissuteqarnissamut akisussaassuseqarner-
mik inatsimmiittoq ernialiisarnermik inatsit naapertorlugu kingusinaartumik akiliinermi ernia-
ritanut  nalinginnaasunut  naleqqussarneqartariaqarpoq.Taarsiissuteqarnissamut  akisussaassu-
seqarnermik inatsimmik allannguineq taamaallaat sunniuteqartassaaq ajoqusiisoq taartisiassa-
nik- aamma taarsiissutinik piffissaq eqqorlugu akiliinngippat. Taamaattoqartillugu ajoquser-
neqartoq inuttut ajoquserneqarnermut aamma pilersuisumik annaasaqarnermut taartisiassanut- 
aamma taarsiissutissanut ernialersuutinik qaffasinnerusunik pisinnaatitaavoq. 

NAQQIUT
Inatsisartut Erniaalersuinermut inatsisip aamma taarsiisussaatitaanermut inatsisip


Kalaallit Nunaannut aaqqiissutikkut allanngortinnissaata atuutilernissaa 
Namminersorlutik Oqartussat oqaaseqaataat pillugu Inatsisartut 


aalajangiiffigisassaattut siunnersuut. 25. januar 2011-meersoq taarserpaa


(Inatsisartut Allattoqarfiata innersuussutaa malillugu oqaatsitigut teknikkikkullu 
allannguuteqartoqarpoq.)


Isumaqatigiissutit aamma pisuussutaateqarnermut tunngassuteqartuni 
neriorsueqatigiinnerit inatsisitigut pisussaaffiliisut allat aamma inatsisit ilaat allat 


(Atuisartunik isumaqatigiissuteqartarnerit il.il. ilaanni piumasaqaatit 
naleqqutinngitsut) pillugit inatsimmik allannguinermik inatsimmi, kingusinaartumik 


akiliinermi il.il. ernialiisarnermik inatsimmik allannguineq pillugu inatsimmi 
(Atuisartunut tunngassutilinni akileeqqusissutinut akiliusiussat il.il. 


qaffasinnerpaaffissaannik killiliineq), kingusinaartumik akiliinermi il.il. ernialiisarneq 
pillugu inatsimmik allannguinermik inatsimmi (Niuernermut tunngassutillit il.il. ilaanni 


kingusinaartumik akiliisarnermik akiuiniarneq pillugu EF-ip malitassiaata 
piviusunngortinneqarnera), eqqartuussisarnermik inatsisip inatsisillu allat 


assigiinngitsut allanngortinneqarneri pillugit inatsimmi (Suliamut aningaasartuutit, 
inatsisitigut siunnersuisarneq aamma nammineq aningaasartuutiginagu 


eqqartuussisulersuussisarneq), pisassarisat il.il. pisoqalisoortarnerannik inatsisitigut 
aalajangersakkat assigiinngitsut allanngortinneqarneri pillugit inatsimmi (pisassarisat 


pisoqalisoortarnerannik, pisinerit ilaanni il.il. naammagittaalliuuteqarnissamut 
piffissarititanik pisisarnermik inatsimmiittunik atorunnaarsitsinermik inatsisip nutaap 


nassatarisaanik allannguutit), aamma sillimmasiinermi isumaqatigiissutit pillugit 
inatsimmik, taarsiissuteqarnissamut akisussaassuseqarnermik inatsimmik aamma 


akiligassarsititsinermi isumaqatigiissutinut inatsimmik allannguineq pillugu inatsimmi 
(patsisilersuisussaatitaaneq, eqqunngitsunik paasissutissiinermi sakkukilliliinissamik 


malittarisassaq, sillimmasiinermut akilersuutinik akiliineq, siumoortumik 
akiliuteqartarneq pillugu ilitsersuut aamma ajoqusiisimasup akiliisinnaajunnaarnerani 


il.il. toqqaannartumik piumasaqaatit kiisalu pisuussutaateqarnermut 
tunngassuteqartuni inatsisit ilaanni erniaritat allanngortinneqarneri pillugit 


sillimmasiisarnermik isumaqatigiissuteqartarnermik inatsimmi malittarisassat nutaat) 
aalajangersakkat ilaannik Kalaallit Nunaannut atortuulersitsineq pillugu peqqussut


UAGUT MARGRETHE AAPPAATA, Guutip saammaassineragut Danmarkip dronningia, 
nalunaarutigaarput: 


Inatsimmi nr. 1098-imi 21. december 1994-imeersumi § 8i, inatsimmi nr. 462-imi 7. juni 
2001-imeersumi § 3ii, inatsimmi nr. 379-imi 6. juni 2002-meersumi § 3 iii, inatsimmi nr. 434-
mi 10. juni 2003-meersumi § 5iv, inatsimmi nr. 554-imi 24. juni 2005-imeersumi § 13, imm. 
2v, aamma inatsimmi nr. 523-mi 6. juni 2007-imeersumi § 49, imm. 3 vi naapertorlugit 
aalajangerneqarput:


§ 1. Ernialiisarnermik inatsimmik allannguutit, atuutilersinneqartut isumaqatigiissutit aamma 
pisuussutaateqarnermut tunngassuteqartuni neriorsueqatigiinnerit inatsisitigut pisussaaffiliisut 
allat aamma inatsisit ilaat allat pillugit inatsimmi nr. 1098-imi 21. december 1994-imeersumi 

§  4-kkut  (Atuisartunik  isumaqatigiissuteqartarnerit  il.il.  ilaanni  piumasaqaatit 
naleqqutinngitsut),  kingusinaartumik akiliinermi il.il.  ernialiisarnermik inatsisikkut nr. 462-
ikkut 7. juni 2001-imeersukkut (Atuisartunut tunngassutilinni akileeqqusissutinut akiliusiussat 
il.il. qaffasinnerpaaffissaannik killiliineq), kingusinaartumik akiliinermi il.il. ernialiisarnermik 
inatsisip  allanngortinneqarnera  pillugu  inatsisikkut  nr.  379-ikkut  6.  juni  2002-meersukkut 
(Niuernermut  tunngassutillit  il.il.  ilaanni  kingusinaartumik  akiliisarnermik  akiuiniarneq 
pillugu  EF-ip  malitassiaata  piviusunngortinneqarnera),  eqqartuussisarnermik  inatsisip 
inatsisillu  allat  assigiinngitsut  allanngortinneqarneri  pillugit  inatsimmi nr.  554-imi 24.  juni 
2005-imeersumi  §  3-kkut  (Suliamut  aningaasartuutit,  inatsisitigut  siunnersuisarneq aamma 
nammineq  aningaasartuutiginagu  eqqartuussisulersuussisarneq),  aamma  pisassarisat  il.il. 
pisoqalisoortarnerannik  inatsisitigut  aalajangersakkat  assigiinngitsut  allanngortinneqarneri 
pillugit  inatsimmi  nr.  523-mi  6.  juni  2007-imeersumi  §  14-ikkut  (pisassarisat 
pisoqalisoortarnerat, pisinerit ilaanni il.il. naammagittaalliuuteqarnissamut piffissarititaasunik 
pisisarnermik  inatsimmiittunik  atorunnaarsitsineq  pillugit  inatsisip  nutaap  nassatarisaanik 
allannguutit),  peqqussummi  matumani  §  2  naapertorlugu  Kalaallit  Nunaannut 
atortuulersinneqarput.


   Imm.  2. Taarsiissuteqarnissamut  akisussaassuseqarneq  pillugu inatsimmik  allannguut, 
atuutilersinneqartoq  sillimmasiinermi  isumaqatigiissutit  pillugit  inatsimmi, 
taarsiissuteqarnissamut  akisussaassuseqarnermik  inatsimmi  aamma  akiligassarsititsinermi 
isumaqatigiissutinut  inatsimmi  nr.  434-mi  10.  juni  2003-meersumi  §  2-kkut 
(patsisilersuisussaatitaaneq,  eqqunngitsunik  paasissutissiinermi  sakkukilliliinissamik 
malittarisassaq,  sillimmasiinermut  akilersuutinik  akiliineq,  siumoortumik  akiliuteqartarneq 
pillugu  ilitsersuut  aamma  ajoqusiisimasup  akiliisinnaajunnaarnerani  il.il.  toqqaannartumik 
piumasaqaatit  kiisalu  pisuussutaateqarnermut  tunngassuteqartuni  inatsisit  ilaanni  erniaritat 
allanngortinneqarneri  pillugit  sillimmasiisarnermik isumaqatigiissuteqartarnermik inatsimmi 
malittarisassat  nutaat)  peqqussummi  matumani  §  3  naapertorlugu  Kalaallit  Nunaannut 
atortuulersinneqarpoq.


§ 2. Kingusinaartumik akiliinermi ernialiisarneq il.il. pillugu inatsimmi, tak. inatsisit 
pisuussutaateqarnermut tunngassutillit ilaasa Kalaallit Nunaannut atortuulersinneqarnerat 
pillugu peqqussummi nr. 350-imi 14. juli 1980-imeersumi § 2, allanngortinneqartoq 
peqqussutikkut nr. 548-kut 21. august 1986-meersukkut, makkuninnga allannguisoqarpoq:


1. § 1, imm. 1-miittoq »§ 8« allanngortinneqassaaq ima: »§§ 8 aamma 8 a«.


2. § 1, Imm. 2, imatut oqaasertaqalerneqarpoq:


»Imm.  2.  §  9  a  akiliisitsiniarnermi  aningaasartuutinut  tamanut  pisuussutaateqarnermut 
tunngassuteqartuni  inatsisit  tungaasigut  pisassarisanut  tunngasunut  atuuppoq,  §  9  b-li 
pisassarisanut  taamaattunut  tunngatillugu  akileeqqusissuteqarnermi  aamma 
akiliisitsiniarnermi akiliusiussanut taamaallaat atuuppoq.« 


3. § 1 Imm. 3-tut ilanngunneqassaaq: 


   »Imm. 3. Inatsit allamik inatsisikkut imaluunniit inatsit naapertorlugu 
aalajangiisoqarsimappat, imaluunniit allamik isumaqatigiittoqarsimappat 
atuutsinneqassanngilaq, taamaattoq tak. §§ 7, 9 a aamma 9 b,«

4. § 1-imi ilanngunneqassaaq Imm. 4-tut:


»Imm.  4. Inatsit  niuernermi  ileqquusartup  imaluunniit  ileqquusartup  allap  malitsigisaanik 
allamik atuuttoqarpat atuutsinneqassanngilaq, taamaattoq tak. §§ 9 a aamma 9 b. Tamanna 
atuutissanngilaq  saneqqussineq  akiitsulimmut  ajoqutaasoq  pineqartillugu,  pineqartut 
tassaappata isumaqatigiissut naapertorlugu pisassarisat § 7, imm. 1-imi eqqaaneqartutut ittut. 
Aammattaaq  §§  3-5  naapertorlugu  ernialiisoqaqqusisoqarsinnaavoq,  naak  niuernermi 
ileqquusartup  imaluunniit  ileqquusartup  allap  malitsigisaanik  allamik  atuuttoqaraluartoq, 
piumasaqaat  isumaqatigiissut  malillugu  nioqqutissanik  tunniussinissamik  imaluunniit 
kiffartuussinissanik  akissarsianut  tunngassuteqarpat,  inuussutissarsiutillit 
inuussutissarsiutimik  ilaattut  isumaqatigiissutigisimasaat  imaluunniit  inuussutissarsiutillip 
inuussutissarsiutimi ilaatut aamma naalagaaffiup, Namminersorlutik Oqartussat, kommunip, 
kommunit  ataatsimoorussaata,  aaqqissuussap  pisortanut  tunngassuteqartup  imaluunniit 
kattuffiup  pisortanit  ataatsimit  arlalinnilluunniit  peqataaffigineqartup  imaluunniit 
aaqqissuussap pisortanut tunngassuteqartup akunnerminni isumaqatigiissutigisimasaat.«


5. § 1-imi immikkoortoq 5-itut ikkunneqassaaq:


  »Imm. 5. Pisortatigoortumik inatsisitigut aaqqissuussinertut imm. 4 naapertorlugu 
paasineqassapput peqqussut una naapertorlugu inuit tamat pisariaqartitsinerat tunngavigalugu 
maleruagassiornikkut aqutsinikkullu aaqqissuussinerit, taamaattoq suliffissuaqarnikkut 
iluanaarniutaasumilluunniit ingerlatsinerni pisariaqartitsinernut tunngasuunngitsut, inatsit 
naapertorlugit inuup pineqartarneranut atatillugu, aammalu ingerlatsinermi aningaasaliinerit 
affaannit qaffasinnersumik naalagaaffimmiit, Namminersorlutik Oqartussaniit, kommunimiit, 
kommunini ataatsimut ingerlatsinerniit, imaluunniit pisortat aaqqissuussinerinit 
nakkutigineqartut pineqarpata, imaluunniit naalagaaffiup, Namminersorlutik Oqartussat, 
kommunip, kommunini ataatsimut ingerlatsinerit, imaluunniit pisortat aaqqissuussineri 
pineqarpata, taakkunanilu ingerlatsinerni aqutsisuusut, pisortaasut nakkutilliisuusulluunniit 
affaanit amerlanerusut pisortanit toqqarneqartarpata.”


6. § 2-mi »Imm. 2« allanngortinneqarpoq imatut: »imm. 3 aamma imm. 4, oqaaseqatigiit 
siulliit aamma aappaat«.


7. § 3, Imm. 2, imatut oqaasertaqalernerpoq:


 » Imm. 2. Pisuni allani ernianik akiliisoqartassaaq, ullormiit pisassaqartup akiliinissaq pillugu 
noqqaassummik nassiussaqarneraniit imaluunniit saqqummiussaqarneraniit ullut 30-t 
qaangiukkaangata. Akiligassalik ernianik, piffissamut noqqaassutip tiguneqarnissaa 
sioqqullugu tunngasunik, akiliissanngilaq.« 


8. § 3, imm. 3-mi »qaammat ataaseq« allanngortinneqarpoq imatut: »ullut 30-t«. 


9. § 3, imm. 5-imi, ilanngunneqarpoq oqaaseqatigiit aappaattut:


  »Isumaqatigiissutit, § 1, imm. 4, oqaaseqatigiit pingajuanni eqqaaneqartutut ittut, 
naapertorlugit piumasaqaateqartoqartillugu, eqqartuussiviup kisimi aalajangersinnaavaa, 
piffissamiit siusinnerusumiit ernialersuutit akilerneqassasut.«


10. § 5, imm. 1, imatut oqaasertalerneqarpoq:

  »Akileereerfissap kingorna ernialiussat ukiumoortumik aalajangersarneqartassapput, 
toqqammaviusumik erniarititaasartup qaffasissusaata 7 procentimik ilasap nalinginut. 
Toqqammaviusumik erniarititaasartutut inatsimmi uani isigineqarpoq taarsigassarsititsinermi 
ernialiunneqartartoq pisortatigoortoq, Nationalbankenip 1. januaarimi aamma 1. juulimi 
ukiumi pineqartumi aalajangersarsimasaa.«


11. § 5, imm. 2-mi »erniat allanngortinnerisa« kingorna ilanngunneqassaaq: »imaalilluguli 
immikkut akiliutissaq imm. 1-imi taaneqartoq 7 procentimiit minnerunngitsumut 
aalajangersarneqarsinnaajunnaarlugu«.
 
12. § 5, imm. 3-mi, ilanngunneqassaaq oqaaseqatigiit aappaattut:


»Imm. 3. Isumaqatigiissutit, § 1, imm. 4, oqaaseqatigiit pingajuanni eqqaaneqartutut ittut, 
naapertorlugit piumasaqaateqartoqartillugu, eqqartuussiviup kisimi aalajangersinnaavaa 
ernianik qaffasinnerusunik akiliisoqassasoq.«


13. § 7, imm. 1, oqaaseqatigiit siulliit, imatut oqaasertalerneqarpoq: 


»Inuussutissarsiutillip inuussutissarsiutimi ilaatut isumaqatigiissuteqarneratigut § 5 
akiligassalimmut ajoqutaasumik sanioqqunneqarsinnaanngilaq, akiligassalik 
inuussutissarsiutimi avataatigut pingaarnermik iliuuseqarpat.«


14. § 7, imm. 4, imatut oqaasertalerneqarpoq:
 »Imm. 4. Aalajangersakkat imm. 1-3-miittut atuutinngillat isumaqatigiissutinut, 
aningaaserivimmit, realkreditinstitutimit imaluunniit kreditinstitutimit akuerineqartumit 
isumaqatigiissutigineqartunut.« 


15. § 8-p kingorna ilanngunneqassaaq:


 »§ 8 a.  Suliamut aningaasartuutit,  suliami  innuttaasut  suliassiissutaanni  eqqartuussutikkut 
imaluunniit  eqqartuussivimmi  aalajangiinikkut  allakkut  pisassanngortinneqartut, 
ernialersorneqassapput naammassinninniaanissamut piffissarititaasup naaneranit, ernianik § 5, 
imm. 1 aamma 2-mi aalajangerneqartutut annertussusilinnik.
   Imm.  2. Suliareqqitassanngortitsisoqarpat  erniat  akilerneqassapput  eqqartuussivimmi 
siullermi aalajangiinermik naammassinninniaanissamut piffissarititaasup naaneranit, suliamut 
aningaasartuutit  pillugit  aalajangiinerup  atuuttussanngortinneqartup  annertussusaatut 
annertutigisumik.  Tamanna  atuuppoq,  massa  naammassinninniaanissamut  piffissarititaasoq 
naatinnagu  suliareqqitassanngortitsisoqaraluartoq  imaluunniit  suliareqqitassanngortitsineq 
kinguartitsinermik sunniuteqaraluartoq.« 


16. § 9-p kingorna ilanngunneqassaaq:


 »§  9  a.  Pisassaqartup  piumasarisinnaavaa  akiitsullip  akilissagai  pisassallip  pisassaasa 
eqqartuussivik  avaqqullugu  akilersinniarneqarneranni  aningaasartuutit  naleqquttut 
tulluartullu, kingusinaarluni akiliineq akiitsullip pissutsinik atugaanik pissuteqanngippat.
   Imm. 2. Imm. 1 isumaqatigiissutikkut imaluunniit niuernermi ileqquusartukkut imaluunniit 
ileqquusartukkut  allakkut  saneqqunneqarsinnaanngilaq  pisassalimmut  ajoqutaasumik. 
Pisassarisat  isumaqatigiissut  §  7,  imm.  1-imi  eqqaaneqartutut  ittoq  malillugu  pineqarpata 
malittarisassaq  imm.  1-imiittoq  isumaqatigiissuteqarnikkut  aamma 
saneqqunneqarsinnaanngilaq akiligassalimmut ajoqutaasumik. 

   Imm. 3. Inatsiseqarnermut ministeri ersarinnerusunik malittarisassaliorsinnaavoq, pisassallip 
aningaasartuutit  sorliit  imm.  1  naapertorlugu  akileqqusinnaanerai  pillugit,  siunertaralugu 
aningaasartuutit  paasiuminartuussasut  aammalu  piumasaqaammut  naleqquttuussasut, 
tamatumani  ilanngunneqarlutittaaq  aningaasanik  aalajangersimasumik  annertussusilinnik 
piumasaqaateqarnermi  aalajangersimasumik  annerpaaffilimmik  taamaallaat 
akileeqqusisoqartarnissamik malittarisassat. 
   Imm.  4.  Eqqartuussivikkut  akiliisitsiniarnermi  aningaasartuutinut  tunngatillugu 
eqqartuussisarnermik inatsisip suliamut aningaasartuutit pillugit malittarisassai atuupput. 


   § 9 b. Pisassarisanut tunngatillugu allakkatigut akileeqqussutinut akiliusiussanik pisassalik 
piumasaqarsinnaavoq, tak. imm. 2, allakkiaq tulluartumik tunngavissaqartumik 
nassiunneqarsimappat (akileeqqussummut akiliusiussaq). Pisassallip alla pisassaminik 
akiliisitsiniaaqqullugu noqqaavigiguniuk akiliusiussamik aamma akileeqqusisinnaavoq, tak, 
imm. 3, tamanna tulluartumik tunngavissaqartumik pippat (akiliisitsiniarnermut 
akiliusiussaq).  
   Imm. 2. Akileeqqussuteqarluni allagaqarnerit tamaasa akileeqqussummut akiliusiussamik 
annerpaamik 100 koruuninik akileeqqusisoqarsinnaavoq, kisiannili sullissinermut ataatsimut 
amerlanerpaamik pingasoriarluni allakkiaqarnermut akileeqqusisoqarsinnaalluni. 
Akiligassalik piffissami ataqatigiissumi akiligassanut taakkorpianut 
kinguaattooqqasuarsimappat, oqaaseqatigiit siulliit apeqqutaatinnagit piffissami pineqartumi 
kinguaattoorutinut tunngatillugu amerlanerpaamik allakkianut pingasunut akileeqqussutinut 
akiliusiussanik akileeqqusisoqarsinnaavoq. Allakkatigut akileeqqussutinut, minnerpaamik 
ullut qulikkaarlugit akuttussusilimmik nassiunneqartunut, akiliusiussanik taamaallaat 
piumasaqaateqartoqarsinnaavoq. 
   Imm. 3. Akiliisitsiniarnermut akiliusiussat annerpaamik 100 koruunit 
piumasarineqarsinnaapput.
   Imm. 4. Malittarisassat imm. 1-3-miittut isumaqatigiissusiornikkut 
saneqqunneqarsinnaanngillat akiligassalimmut ajoqutaasumik, pineqartoq tassaappat 
isumaqatigiissut § 7, imm. 1-imi eqqaaneqartutut ittoq naapertorlugu pisassarisaq. Pisuni 
allani malittarisassat imm. 1-3-miittut saneqqunneqarsinnaapput isumaqatigiissuteqarnikkut 
imaluunniit niuernermi ileqquusartoq imaluunniit ileqquusartoq alla, § 9 a, imm.1 aamma 
imm. 2, oqaaseqatigiit siulliit malitsigisaattut annertussusilik, aqqutigalugu.«


§ 3. Taarsiissuteqarnissamut akisussaassuseqarneq pillugu inatsimmi, tak. 
taarsiissuteqarnissamut akisussaassuseqarneq pillugu inatsimmik Kalaallit Nunaannut 
atortuulersitsineq pillugu peqqussut nr. 796, 1. oktober 1993-meersoq, allanngortinneqartoq 
peqqussutikkut nr. 507-ikkut 12. juni 1996-imeersukkut aamma peqqussutikkut nr. 1148-kkut 
26. november 2004-meersukkut, imatut allannguisoqarpoq:


1. § 16, imm. 2, imatut oqaasertalerneqarpoq:


»Imm. 2. Aningaasat imm. 1 naapertorlugu akileqquneqarnerminniit ernialersorneqassapput, 
ernianik  ukiumoortunik,  toqqammaviusumik  erniaritinneqartartutut  aalajangersakkat  7 
procentimik ilasat  annertoqqataannik.  Toqqammaviusumik erniaritinneqartartutut  inatsimmi 
uani  isigineqarput  taarsigassarsititsinermi  ernialiunneqartartoq  pisortatigoortoq, 
Nationalbankenip  1.  januaarimiit  aamma  1.  juulimiit  ukiumi  pineqartumi 
aalajangersarsimasaa.  Inatsiseqarnermut  ministeri  Danmarkip  Nationalbankenianik  aamma 
Økonomi-  og  Erhvervsministerimik  isumaqatiginninniareernermi  kingorna  ernianik  ukioq 
allortarlugu  allanngortitsisinnaavoq,  imaalilluguli  immikkut  akiliutissat  oqaaseqatigiinni 

siullerni  eqqaaneqartut  7  procentimiit  appasinnerusumut 
aalajangersarneqarsinnaajunnaarsillugit.« 


§ 4. Peqqussut atortuulersinneqarpoq ulloq 1. august 2011.
  Imm.  2. Peqqussut  atuuppoq  aningaasanik  piumasaqaatit,  1.  august  2011  imaluunniit 
kingusinnerusukkut akilerneqareersimasussat erniaannut.  Taamaattorli  § 2 nr. 7 taamaallaat 
atuuppoq  akileeqqussut  pineqartoq  1.  august  2011  imaluunniit  kingusinnerusukkut 
nassiunneqarsimappat imaluunniit saqqummiunneqarsimappat.  
  Imm.  3. Peqqussut  atuuppoq  akiliisitsiniarnermut  aningaasartuutinut,  tamatumani 
akileeqqussut  pineqartoq  peqqussutip  atortuulersinneqarnerata  kingorna  takkussimassaaq. 
Peqqussut  aamma  atuuppoq  allakkatigut  akileeqqussutinut  akiliusiussanut,  peqqussutip 
atortuulersinneqarnerata  kingorna nassiussanut,  aamma akiliisitsiniarnermut akiliusiussanut, 
peqqussutip atortuulersinneqarnerata kingorna takkuttunut. 
  Imm.  4. Peqqussummi  §  2  nr.  15  atuuppoq  eqqartuussutinut  eqqartuussivikkullu 
aalajangiinernut allanut, peqqussutip atortuulersinneqarnerata kingorna aalajangiissutaasunut. 
  Imm.  5. Peqqussummi  §  3  atuuppoq  piumasaqaatit,  1.  august  2011-mi  imaluunniit 
kingusinnerusukkut akileqquneqartut erniaannut.


Christiansborg Slotimi tunniunneqarpoq, ulloq…


Kunngiussutsitsinnik atsiorpugut naqissusiillutalu


MARGRETHE R.


/Lars Barfod


6







i Isumaqatigiissutit aamma pisuussutaateqarnermut tunngassuteqartuni neriorsueqatigiinnerit inatsisitigut pisussaaffili-
isut allat aamma inatsisit ilaat allat pillugit inatsisip allannguutai pillugit inatsimmi nr. 1098-imi 21. december 1994-
imeersumi § 8 (Pisisartunik isumaqatigiissuteqarnerit ilaanni il.il. atugassarititat naleqqutinngitsut) imatut oqaasertaqar-
poq: ”Inatsit Savalimmiunut Kalaallit Nunaannullu atuutsinneqanngilaq, kisianni Kunngip peqqussutaatigut nunap 
ilaannut taakkununnga atortuulersinneqarsinnaavoq, Savalimmiuni Kalaallit Nunaannilu pissutsit immikkuullarissut 
naapertorlugit naleqqussarlugu.” 
ii Kingusinaartumik akiliinermi il.il. ernialiisarnermik inatsimmi nr. 462-imi 7. juni 2001-imeersumi § 3 (Atuisartunut 
tunngassutilinni akileeqqusissutinut akiliusiussat il.il. qaffasinnerpaaffissaannik killiliineq) imatut oqaasertaqarpoq: 
”Inatsit Savalimmiunut Kalaallit Nunaannullu atuutsinneqanngilaq, kisianni Kunngip peqqussutaatigut nunap ilaannut 
taakkununnga atortuulersinneqarsinnaavoq, Savalimmiuni Kalaallit Nunaannilu pissutsit immikkuullarissut naapertorlu-
git naleqqussarlugu.” 
iii Kingusinaartumik akiliinermi il.il. ernialiisarnermik inatsisip allanngortinneqarnera pillugu inatsimmi nr. 379-imi 6. 
juni 2002-meersumi § 3 (Niuernermut tunngassutillit il.il. ilaanni kingusinaartumik akiliisarnermik akiuiniarneq pillugu 
EF-ip malitassiaata piviusunngortinneqarnera) imatut oqaasertaqarpoq: ”Inatsit Savalimmiunut Kalaallit Nunaannullu 
atuutsinneqanngilaq, kisianni Kunngip peqqussutaatigut nunap ilaannut taakkununnga atortuulersinneqarsinnaavoq, Sa-
valimmiuni Kalaallit Nunaannilu pissutsit immikkuullarissut naapertorlugit naleqqussarlugu.” 
iv Sillimmasiinermi isumaqatigiissutit pillugit inatsimmik, taarsiissuteqarnissamut akisussaassuseqarnermik inatsimmik 
aamma akiligassarsititsinermi isumaqatigiissutinut inatsimmik allannguineq pillugu inatsimmi nr. 434-mi 10. juni 2003-
meersumi § 5 (patsisilersuisussaatitaaneq, eqqunngitsunik paasissutissiinermi sakkukilliliinissamik malittarisassaq, sil-
limmasiinermut akilersuutinik akiliineq, siumoortumik akiliuteqartarneq pillugu ilitsersuut aamma ajoqusiisimasup aki-
liisinnaajunnaarnerani il.il. toqqaannartumik piumasaqaatit kiisalu pisuussutaateqarnerup tungaatigut inatsisit ilaanni er-
niaritat allanngortinneqarneri pillugit sillimmasiisarnermik isumaqatigiissuteqartarnermik inatsimmi malittarisassat 
nutaat) imatut oqaasertaqarpoq: ”Inatsit Savalimmiunut Kalaallit Nunaannullu atuutsinneqanngilaq, kisianni Kunngip 
peqqussutaatigut nunap ilaannut taakkununnga atortuulersinneqarsinnaavoq, Savalimmiuni Kalaallit Nunaannilu pissut-
sit immikkuullarissut naapertorlugit naleqqussarlugu.” 
v Eqqartuussisarnermik inatsisip inatsisillu allat assigiinngitsut allanngortinneqarneri pillugit inatsimmi nr. 554-imi 24. 
juni 2005-imeersumi § 13, imm. 2 (Suliamut aningaasartuutit, inatsisitigut siunnersuisarneq aamma nammineq aningaa-
sartuutiginagu eqqartuussisulersuussisarneq) imatut oqaasertaqarpoq: §§ 3, 4, 6-8, 10 aamma 11 Kunngip peqqussutaa-
tigut Savalimmiunut Kalaallit Nunaannullu tamakkiisumik ilaannakortumilluunniit atortuulersinneqarsinnaapput, Sava-
limmiuni Kalaallit Nunaannilu pissutsit immikkuullarissut naapertorlugit naleqqussarlugit.” 
vi Pisassarisat il.il. pisoqalisoortarnerannik inatsisitigut aalajangersakkat assigiinngitsut allanngortinneqarneri pillugit 
inatsimmi nr. 523-mi 6. juni 2007-imeersumi § 49, imm. 3 (pisassarisat pisoqalisoortarnerannik, pisinerit ilaanni il.il. 
naammagittaalliuuteqarnissamut piffissarititaasunik pisisarnermik inatsimmiittunik atorunnaarsitsinermik inatsisip 
nutaap nassatarisaanik allannguutit) imatut oqaasertaqarpoq: ”§§ 1, 2, 5-9, 11, 13-15, 19, 21, 28, 44 aamma 45 Kunngip 
peqqussutaatigut Kalaallit Nunaannut tamakkiisumik ilaannakortumilluunniit atortuulersinneqarsinnaapput, Kalaallit 
Nunaanni pissutsit immikkuullarissut naapertorlugit naleqqussarlugit.” 





